
Progetu finantziau cun su dinai de sa Regione Autonoma de Sardigna cunformas asa L. 482/99 e a sa L.R. 22/2018.

MANIFESTATZIONE INTERESSU PRO INITZIATIVAS
CULTURALES AL NURAGHE DIANA E A SA VILLA
RUMANA

Su Comunu de Cuartu Sant'Aleni, in un'otica de valorizatzione de su territoriu, in particolare in s'istajone
turistica, cheret achirire manifestatziones de interessu pro sa promotzione e su gosamentu de su situ
archeologicu Nuraghe Diana e de sa Villa Rumana a traessu de sa realizatzione de initziativas culturales
abertas a su publicu chi nde promovant su connoschimentu.

A su fine de assegurare continuidade a tale atzione, sa presente manifestatzione, francu graves motivos
e inacumprimentos, at a tennere programatzione triennale. Duncas sassotziu benefitziariu de su
contributu at a déevere garantire, in manera cumpatibile cun is misursas finantziarias disponibiles,

s'animatzione in is giassos fintzas in is annualidades 2023 e 2024.

Pro sa realizatzione de su progetu at a éssere reconnotu unu contributu economicu finas a unu massimu
de 64.000,00 euros, finantziadu cun fundos comunales. Sa presente protzedura est petzi esplorativa,
furriada a identificare sa platea de sugetos pro su sebestu de unu sugetu giuridicu chi, sena fine de lucru,
providat a sa realizatzione de initziativas culturales abertas a su publicu in is giassos subra inditados. Sa
presentada de sa decraratzione de interessu no at a faghere pesare calicunu deretu, atzione, resone o
situatzione de avantagiu o de aspetativa in praghere de is dichiarantes ne at a faghere pesare calicunu

aficu economicu o de ateru tipu belle sa realizatzione de su progetu presentadu.

S'iscadentzia pro sa presentada de is rechestas est fissada pro su 16.07.2022. Si racumandat, a is fines de
su sebestu de totu is rechestas, de inditare in s'ogetu de sa PEC sa dicitura curregida in particulare is
paraulas crae "Nuraghe Diana e Villa Rumana”. Totu sa documentatzione e ulterioras informatziones

sunt disponibiles a custu link.



